Ա Մ Փ Ո Փ Ա Թ Ե Ր Թ
«Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացում կատարելու մասին», ««Ավտոմոբիլային տրանսպորտի մասին» Հայաստանի Հանրապետության օրենքում փոփոխություն և լրացումներ կատարելու մասին» և ««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ ստացված դիտողությունների և առաջարկությունների

	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն 12.03.2020թ 

N01/11-4/3783-2020
	Նախագծերի վերաբերյալ առարկություններ և առաջարկություններ չկան

	
	

	ՀՀ էկոնոմիկայի նախարարություն 04.03.2020թ 

N 01/2638-2020
	Նախագծերի փաթեթով առաջարկվում է թվային տախոգրաֆի համակարգը կիրառել առևտրային նպատակներով ուղևորափոխադրումներում և բեռնափոխադրումներում ընդգրկված տրանսպորտային միջոցներում, ընդհանուր օգտագործման տրանսպորտային միջոցներում, որոնց քաշը գերազանցում է 3.5 տոննան, ինչպես նաև սահմանվում են բացառություններ, որոնց դեպքում չի կիրառվելու թվային տախոգրաֆի համակարգը:

ՀՀ էկոնոմիկայի նախարարությունը առաջարկում է «Ավտոմոբիլային տրանսպորտի մասին» Հայաստանի Հանրապետության օրենքում փոփոխություն և լրացումներ կատարելու մասին» նախագծից հանել այն
պարտադիր պահանջները, որոնք արդեն իսկ նախատեսված են «Անվավոր տրանսպորտային միջոցների անվտանգության մասին» ՄՄ ՏԿ 018/2011 տեխնիկական կանոնակարգով, քանի որ «Եվրասիական տնտեսական միության մասին» 2014 թվականի մայիսի 29-ի պայմանագրի  53-րդ հոդվածի 2-րդ մասի համաձայն՝ «Անդամ պետություններն իրենց տարածքում ապահովում են Միության տեխնիկական կանոնակարգի պահանջներին համապատասխանող արտադրանքի շրջանառությունը՝ առանց ներկայացնելու Միության տեխնիկական կանոնակարգում ներառված՝ այդ արտադրանքին ներկայացվող պահանջներից բացի լրացուցիչ պահանջներ և առանց իրականացնելու համապատասխանության գնահատման լրացուցիչ ընթացակարգեր։
	«Անվավոր տրանսպորտային միջոցների անվտանգության մասին» ՄՄ ՏԿ 018/2011 տեխնիկական կանոնակարգի 4-րդ բաժնի 14-րդ կետով նախատեսված պահանջները վերաբերում են N2, N3 բեռնատար և M2, M3 ուղևորատար տրանսպորտային միջոցների կառուցվածքը տախոգրաֆի սարքերով կահավորելու տեխնիկապես հարմարեցված լինելուն, իսկ ներկայացված նախագծերով սահմանվում են այն բեռնափոխադրումներն և ուղևորափոխադրումները, որոնց դեպքում վարորդները պետք է ունենան տախոգրաֆի քարտեր:

Միաժամանակ վերը նշված տեխնիկական կանոնակարգի նույն կետով սահմանված է, որ տրանսպորտային միջոցները տախոգրաֆի համակարգով կահավորելու պահանջները սահմանվում են ՄՄ անդամ-պետությունների նորմատիվ իրավական ակտերով, ինչն էլ իրականացվում է ներկայացված նախագծերով:
	

	ՀՀ աշխատանքի և սոցիալական հարցերի նախարարություն 02.03.2020

NԶԲ/ԱԿ-2-3/5985-2020
	Նախագծերի վերաբերյալ առաջարկություններ և դիտողություններ չկան


	
	

	Քաղաքաշինության, տեխնիկական և հրդեհային անվտանգության տեսչական մարմին
03.03.2020 թիվՔՏՄ/06/3532-20
	«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին օրենքի նախագծի վերաբերյալ

1.«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին օրենքի նախագծի 3-րդ  հոդվածի 7-րդ
 կետի, 1-ին
ենթակետը՝
«ներհանրապետական կանոնավոր ուղևորափոխադրումներ իրականացնող տրանսպորտային միջոցների, եթե երթուղին չի գերազանցում 50 կիլոմետրը», նախադասության մեջ առաջակվում է «երթուղի» բառը փոխարինել «երթուղու երկարությունը» բառերով։

2. «Ավտոմոբիլային տրանսպորտի մասին» ՀՀ օրենքի ներկայացված նախագծի  ՝
ա) Հոդված 3 -ի 7-րդ մասի 4-րդ կետը շարադրել հետևյալ բովանդակությամբ՝ 10-ից 17 նստատեղ ունեցող տրանսպորտային միջոցների, որոնք օգտագործվում են բացառապես առևտրային նպատակներով՝ ոչ կանոնավոր  ուղևորափոխադրումների համար,
 բ) Հոդված 3 -ի 7-րդ մասի 10-րդ կետը շարադրել հետևյալ բովանդակությամբ՝ 
Տրանսպորտի ոլորտի տեսչական լիազոր մարմնի կողմից տրանսպորտային միջոցներում ձայնագրող սարքի (թվային տախոգրաֆի քարտի) տեսչական վերահսկողությունն իրականացվում է ընդհանուր օգտագործման ավտոմոբիլային ճանապարհներին, կազմակերպություններում և Հայաստանի Հանրապետության պետական սահմանի անցման կետերում:
 
«Վարչական իրավախախտումների վերաբերյալ» Հայաստանի Հանրապետության  օրենսգրքում
փոփոխություն կատարելու մասին»  ՀՀ
օրենքի նախագծի վերաբերյալ

1.«Վարչական իրավախախտումների վերաբերյալ» Հայաստանի Հանրապետության օրենսգրքի 137․8 հոդվածի վերնագրում «բեռնափոխադրումների» բառից հետո ավելացնել «և ուղևորափոխադրումների»
բառերը։ 


Նկատի ունենալով, որ «Ավտոմոբիլային տրանսպորտի մասին» Հայաստանի Հանրապետության օրենքում (այսուհետ՝ Օրենք) առաջարկվող փոփոխություններով տախոգրաֆներով պետք է կահավորված լինեն ինչպես բեռնափոխադրումներ, այնպես էլ ուղևորափոխադրումներ իրականացնող տրանսպորտային միջոցները։
	Ընդունվել է

Ընդունվել է
Ընդունվել է

Ընդունվել է


	

	ՀՀ ոստիկանություն 04.03.2020

թիվ1/21/7785-20
	«Ճանապարհային երթևեկության անվտանգության ապահովման մասին» ՀՀ օրենքի 17-րդ հոդվածի 1-ին մասում նախատեսվող լրացումը կատարել նույն հոդվածի 2-րդ մասում՝ «անցկացնելիս» բառից հետո լրացնելով «, ինչպես նաև տրանսպորտի ոլորտում տեսչական լիազոր մարմնի հետ համատեղ տրանսպորտային միջոցներում ձայնագրող սարքի (թվային տախոգրաֆի քարտի) ճանապարհային տեսչական վերահսկողական գործառույթներ իրականացնելիս» բառերը:
	Ընդունվել է
	

	ՀՀ արդարադատության նախարարություն
14.04.2020թ. թիվ 01/27.1/7863-2020
	1. ««Ավտոմոբիլային տրանսպորտի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 2-րդ մասով 4-րդ հոդվածի 1-ին մասը լրացնել հետևյալ բովանդակությամբ նոր պարբերությամբ. «ավտոճանապարհային տրանսպորտի գործունեություն իրականացնող անձ ավտոճանապարհային տրանսպորտի գործունեություն իրականացնող անձ` վարորդ, կամ վարորդի օգնական, կամ ինքնազբաղված վարորդ, ով իրականացնում է ուղևորների և բեռների փոխադրում»:

Այս առումով նկատի ունենալով օրենքի նույն հոդվածում տրված «ավտոտրանսպորտային գործունեության մասնակից» հասկացության նույնաբովանդակ կարգավորումները՝  առաջարկում ենք քննարկել հիշյալ հասկացությունները մեկ հասկացության մեջ ներառելու անհրաժեշտությունը:

Միաժամանակ առաջարկում ենք «վարորդ» բառը փոխարինել «ավտովարորդ» բառով՝ նկատի ունենալով «Ավտոմոբիլային տրանսպորտի մասին» օրենքի դրույթները:

2. Նախագծի 1-ին հոդվածի 2-րդ մասով լրացվող 1-ին պարբերության «և բեռների» բառերն անհրաժեշտ է փոխարինել «կամ բեռների» բառերով, քանի որ նախագծի գործող կարգավորման պարագայում ստացվում է, որ ավտոճանապարհային տրանսպորտի գործունեություն իրականացնող անձը պարտադիր կերպով միաժամանակ պետք է իրականցնի և ուղևորների փոխադրում, և բեռների փոխադրում, այնինչ հնարավոր են դեպքեր, երբ անձը կարող է իրականացնել փոխադրումներից միայն մեկը։
3. Միաժամանակ անդրադառնալով նախագծերով նախատեսված օրենքների ուժի մեջ է մտնելու ժամկետին /պաշտոնական հրապարակման օրվան հաջորդող տասներորդ օրը/՝ հարկ ենք համարում նշել, որ «Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Միևնույն ժամանակ, ՀՀ սահմանադրական դատարանը իր 2018 թվականի դեկտեմբերի 14-ի ՍԴՈ-1437 որոշմամբ արձանագրել է, որ «…Սահմանադրական դատարանը գտնում է, որ տվյալ դեպքում, ելնելով իրավունքի գերակայության սկզբունքից, անհրաժեշտ է իրավական ակտի փոփոխության կամ լրացման արդյունքում նոր իրավակարգավորումները ժամանակի մեջ և անձանց նկատմամբ գործողության մեջ դնելու այնպիսի կանոնների պահպանումը, որոնց գործադրմամբ երաշխավորվեն նրանց իրավունքների իրացման իրավաչափ պայմաններ: (...)»

Վերոգրյալ կարգավորումները և Սահմանադրական դատարանի սույն որոշմամբ արտահայտած դիրքորոշումը համադրելով Նախագծերում նախատեսված նորմերի ուժի մեջ մտնելու ժամկետի հետ՝ գտնում ենք, որ Նախագծերի ընդունման պարագայում անհրաժեշտ է սահմանել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ:

4. ««Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացում կատարելու մասին» և ««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ կատարելու մասին» օրենքների նախագծերը համապատասխանում են ՀՀ օրենսդրությանը։
Միևնույն ժամանակ առաջարկում ենք «Վարչական իրավախախտումների վերաբերյալ» օրենսգրքում նախատեսել պատասխանատվություն ավտոճանապարհային տրանսպորտի գործունեություն իրականացնող անձանց նկատմամբ առանց տախոգրաֆի համապատասխան գործունեություն իրականացնելու պարագայում, այլապես պարզ չէ, թե ինչ իրավական հետևանքներ կարող է առաջանալ վերոնշյալ կարգավորումները խախտելու դեպքում։
	Ընդունվել է մասնակի,

երկու հասկացությունները միավորելը նպատակահարմար չէ, քանի որ «ավտոտրանսպորտային գործունեության մասնակից» հասկացությունը ավելի ընդգրկուն է

Ընդունվել է

Ընդունվել է

Ընդունվել է

Ընդունվել է 
	Հասկացությունը խմբագրվել է, «ավտոտրանսպորտային միջոցի անձնակազմ»  բովանդակությամբ

Օրենքների ուժի մեջ մտնելու ժամկետ է սահմանվել 6 ամիս

«Վարչական իրավախախտումների վերաբերյալ» օրենսգրքի 137.8-րդ հոդվածում  լրացվել է նոր 2.1 մաս

	ՀՀ վարչապետի աշխատակազմ
20.06.2020թ. թիվ 02/12.4/27539-2020
	««Ավտոմոբիլային տրանսպորտի մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքի նախագծի վերաբերյալ.

1) Հաշվի առնելով, որ նախագծում սահմանվում է «ավտովարորդ» հասկացություն, առաջարկում ենք նախագծում կիրառվող «վարորդ» բառը համապատասխան հոլովաձևերով փոխարինել «ավտովարորդ» բառով՝ համապատասխան հոլովաձևերով:

2) Նախագծի 3-րդ հոդվածով օրենքի 27-րդ հոդվածում լրացվող՝
ա. 7-րդ մասում առաջարկում ենք «տախոգրաֆով» բառից առաջ լրացնել «թվային» բառը, իսկ նույն մասին 2-րդ ենթակետում՝ հստակեցնել «40 կմ/ժ առավելագույն թույլատրելի արագությունը չգերազանցող ավտոտրանսպորտային միջոցներ» ձևակերպումը:

բ. 9-րդ մասի 1-ին, 2-րդ և 3-րդ ենթակետերի ժամային կարգավորումները հակասում են միմյանց:

3) Նախագծի 3-րդ հոդվածի 8-րդ մասի համաձայն՝ թվային տախոգրաֆի քարտերի ձևերը և տրամադրման կարգը սահմանելու է ՀՀ կառավարությունը, իսկ 5-րդ հոդվածի համաձայն՝ օրենքն ուժի մեջ է մտնելու պաշտոնական հրապարակման օրվան հաջորդող  վեցերորդ ամսվա առաջին օրը: Նախագծի՝ ուժի մեջ մտնելու ժամկետ սահմանելիս անհրաժեշտ է նկատի ունենալ «Նորմատիվ իրավական ակտերի մասին» ՀՀ օրենքի 13-րդ հոդվածի 5-րդ մասը, համաձայն որի՝ եթե օրենսդրական ակտով սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են ինչպես օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից, այնպես էլ ենթաօրենսդրական նորմատիվ իրավական ակտի ընդունման նախատեսվող ժամկետը:

««Ճանապարհային երթևեկության անվտանգության ապահովման մասին» Հայաստանի Հանրապետության օրենքում լրացում կատարելու մասին»

4) Նախագծի 1-ին հոդվածում «2008» բառը փոխել «2005» բառով:

««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացում կատարելու մասին» ՀՀ օրենքի նախագի վերաբերյալ
5) Նախագծի 1-ին հոդվածի 3-րդ կետով առաջարկվում է Օրենսգրքի 137.8-րդ հոդվածում լրացնել նոր 2.1-րդ մաս, համաձայն որի՝ «2.1. ավտոտրանսպորտային միջոցի անձնակազմի կողմից ավտոտրանսպորտային միջոցը վարելու և հանգստի ժամանակահատվածների օրենսդրությամբ սահմանված պահանջները խախտելը.

առաջացնում է տուգանքի նշանակում՝ վարորդի նկատմամբ՝ սահմանված նվազագույն աշխատավարձի հիսնապատիկի չափով, կազմակերպության պաշտոնատար անձի և անհատ ձեռնարկատիրոջ նկատմամբ՝ սահմանված նվազագույն աշխատավարձի երկուհարյուրապատիկի չափով:»: Ներկայացված ձևակերպմամբ ստացվում, որ տվյալ խախտման դեպքում տուգանք է նշանակվելու և՛ կազմակերպության պաշտոնատար անձի և՛ անհատ ձեռնարկատիրոջ նկատմամբ, որը լրացուցիչ հիմնավորման կարիք ունի:
	Ընդունվել է
Ընդունվել է
Ընդունվել է, 
ՀՀ կառավարության 2011 թվականի մարտի 10-ի N 231-Ն որոշմամբ արդեն իսկ սահմանված են Հայաստանի Հանրապետությունում հսկիչ սարքերում (թվային տախոգրաֆներում) օգտագործվող քարտերի ձևերը և դրանց տրամադրման կարգը 
 
Ընդունվել է

Ընդունվել է
	նախագիծը խմբագրվել է ԵՄ կանոնակարգերի պահանջենրին համապատասխան
Նախագիծը խմբագրվել է

	Վարչապետի աշխատակազմի 

Կարգավորման ազդեցության գնահատման վարչություն

	1. «Ճանապարհային երթևեկության անվտանգության ապահովման մասին» և «Ավտոմոբիլային տրանսպորտի մասին» ՀՀ օրենքներում «ավտոբուս» հասկացությունը տարբեր կերպ է սահմանված: 
Առաջարկվում է լրամշակել նախագծերի փաթեթը՝ վերոնշյալ օրենքներում «ավտոբուս» հասկացությունը սահմանելով միևնույն կերպ: 

««Ավտոմոբիլային տրանսպորտի մասին» Հայաստանի Հանրապետության օրենքում փոփոխություն և լրացումներ կատարելու մասին» ՀՀ օրենքի նախագծի վերաբերյալ՝

2. Նախագծի Հոդված 1-ով սահմանվում է «վարորդ» հասկացությունը: 

Առաջարկվում է նախագծի Հոդված 1-ի «ավտոտրանսպորտային միջոցի անձնակազմ» սահմանման «ով իրականացնում է ուղևորների կամ բեռների փոխադրում» բառերը հանել: 

3. «Ավտոմոբիլային տրանսպորտի մասին» 2006 թվականի դեկտեմբերի 5-ի ՀՕ-233-Ն օրենքի 4-րդ հոդվածի 14-րդ մասով սահմանված է «ավտոբուս` ավտոմոբիլ, որի նստատեղերի քանակը, բացառությամբ վարորդի նստատեղի, գերազանցում է ութը. 9-17 նստատեղ ունեցող ավտոբուսը, առանց վարորդի նստատեղի, համարվում է միկրոավտոբուս.»:

Առաջարկվում է նախագծի Հոդված 3-ի առաջին պարբերությունում «9 և ավելի (ներառյալ վարորդի նստատեղը) նստատեղ ունեցող ավտոտրանսպորտային միջոցները» բառերի փոխարեն կիրառել «ավտոբուսները» (կամ «ավտոբուսները և միկրոավտոբուսները») բառ(եր)ը:

4. ««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացում կատարելու մասին» ՀՀ օրենքների նախագծով առաջարկվում է սահմանել տուգանքի նշանակում «ավտոտրանսպորտային միջոցի անձնակազմի կողմից ավտոտրանսպորտային միջոցը վարելու և հանգստի ժամանակահատվածների օրենսդրությամբ սահմանված պահանջները խախտելու» համար: 

Միևնույն ժամանակ, նախագծով ավտոտրանսպորտային միջոցի անձնակազմի վարելու և հանգստի ժամանակահատվածների վերաբերյալ պահանջներ սահմանված են բացառապես ավտովարորդի (վարելու) մասով: 

Առաջարկվում է լրամշակել նախագիծը՝ վարելու և հանգստի ժամանակահատվածների վերաբերյալ համապատասխան պահանջներ սահմանելով նաև ավտոտրանսպորտային միջոցի անձնակազմի մնացած անդամների մասով:

««Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացում կատարելու մասին» ՀՀ օրենքի նախագի վերաբերյալ
5. Նախագծով առաջարկվում է սահմանել, որ «2.1. ավտոտրանսպորտային միջոցի անձնակազմի կողմից ավտոտրանսպորտային միջոցը վարելու և հանգստի ժամանակահատվածների օրենսդրությամբ սահմանված պահանջները խախտելը՝ 

առաջացնում է տուգանքի նշանակում՝ վարորդի նկատմամբ՝ սահմանված նվազագույն աշխատավարձի հիսնապատիկի չափով, կազմակերպության պաշտոնատար անձի և անհատ ձեռնարկատիրոջ նկատմամբ՝ սահմանված նվազագույն աշխատավարձի երկուհարյուրապատիկի չափով:» 
Առաջարկվում է դիտարկել վարորդի նկատմամբ նշանակվող տուգանքի չափի կրճատման և, միևնույն ժամանակ, տուգանային միավորի կիրառման նպատակահարմարության հարցը:


	Հասկացությունների վերանայումը սույն օրենսդրական կարգավորման շրջանակներից դուրս է: 
Ընդունվել է
Ընդունվել է

Ընդունվել է
Ընդունվել է մասնակի

Տուգանային միավորի կիրառումը նպատակահարմար չէ, քանի որ տուգանային միավորը կիրառվում է ՀՀ տարածքում ճանապարհային երթևեկության անվտանգության կանոնների խախտումներ կատարած վարորդների նկատմամբ, առանց խտրականության սկզբունքի, իսկ սույն օրենսդրական կարգավորումը վերաբերում է միայն միջպետական բեռնափոխադրումներ և ավտոբուսներով ու միկրոավտոբուսներով ուղևորափոխադրումներ  իրականացնող վարորդների աշխատանքի և հանգստի ժամանակահատվածները սահմանող թվային տախոգրաֆի համակարգին:
	Լրացվել է 27-րդ հոդվածի 7-րդ մասը 8-րդ կետով
Վարչական տուգանքների չափերը վերանայվել են

	ՀՀ վարչապետի աշխատակազմի տեսչական մարմինների համակարգման գրասենյակ
	«Ավտոմոբիլային տրանսպորտի մասին» օրենքում փոփոխություն և լրացումներ կատարելու մասին» օրենքի նախագծի վերաբերյալ

1. Նախագծով առաջարկվում է սահմանել, որ տրանսպորտի ոլորտի տեսչական լիազոր մարմնի կողմից տրանսպորտային միջոցներում ձայնագրող սարքի (թվային տախոգրաֆի քարտի) տեսչական վերահսկողությունն իրականացվելու է նաև ՀՀ պետական սահմանի անցման կետերում։


Այս համատեքստում հարկ է նշել, որ համապատասխան տեսչական մարմնի՝ ՀՀ պետական սահմանի անցման կետերում վերահսկողության իրականացումը քննարկվել է նաև մի շարք պատգամավորների կողմից ՀՀ կառավարություն ներկայացված «Պետական սահմանի մասին» Հայաստանի Հանրապետության օրենքում լրացումներ կատարելու մասին» օրենքի նախագծի (Պ-570-15.04.2020-ՏՀ-011/0) շրջանակներում։ Նախագծի վերաբերյալ դիտարկումներ են ներկայացրել, ի թիվս այլ մարմինների, Ազգային անվտանգության ծառայությունը և Պետական եկամուտների կոմիտեն։

Ազգային անվտանգության ծառայությունը, մասնավորապես հայտնել է, որ ՀՀ սահմանային անվտանգության ապահովման և պետական սահմանի համալիր կառավարման ռազմավարության շրջանակներում ՀՀ-ն պարտավորություն է ստանձնել ՀՀ սահմանի անցման կետերում գործող պետական կառավարման մարմինների միջև փոխգործակցությունն իրականացնել եվրոպական չափանիշներով, որոնց համաձայն պետական սահմանի անցման կետերում ավտոտրանսպորտային վերահսկողության գործառույթ  սահմանված չէ, հետևաբար նաև նպատակահարմար չէր գտել այդ նախագծի ընդունումը: Վերջինս հայտնել էր նաև, որ ՀՀ պետական սահմանի անցման կետերում ավտոտրանսպորտային վերահսկողության գործառույթների իրականացման համար պայմաններ ստեղծելով՝ կխաթարվի անցման կետերի տեխնոլոգիական սխեման, ռեժիմը, լիազոր մարմինների գործառույթները, ինչպես նաև «Մեկ կանգառ, մեկ պատուհան» սկզբունքով նախատեսված ներդաշնակությունը ու կգերազանցի գործող վերահսկողությունների և մաքսային հսկողության վրա ծախսվող ժամանակը:

Պետական եկամուտների կոմիտեն հայտնել էր, որ ներկա պահին իրականացվում են պետական սահմանի անցման կետերում «Մեկ կանգառ, մեկ պատուհան» սկզբունքի ամբողջական ներդրման ուղղությամբ աշխատանքներ, որոնց շրջանակներում քննարկվում է նաև սահմանային գերատեսչությունների թվաքանակի կրճատման հարցը՝ լիազորությունների պատվիրակման սկզբունքով:

Միաժամանակ, հայտնում ենք, որ համապատասխան տեսչական մարմնի կողմից պետական սահմանին վերահսկողություն իրականացնելու համար կպահանջվեն լրացուցիչ մարդկային և ֆինանսական ռեսուրսներ։

Հաշվի առնելով վերոգրյալը՝ տրանսպորտի բնագավառում վերահսկողություն իրականացնող տեսչական մարմնի կողմից ՀՀ պետական սահմանի անցման կետերում վերահսկողության իրականացումը ներկայումս գտնում ենք ոչ նպատակահարմար։

2. Գրասենյակի կողմից մշակվել և այժմ Ազգային ժողով քննարկման է ներկայացված «Ավտոմոբիլային տրանսպորտի մասին» օրենքում փոփոխություններ և լրացում կատարելու մասին» օրենքի նախագիծը, որում տեսչական մարմինը նշելու համար օգտագործվում է «տրանսպորտի բնագավառում վերահսկողություն իրականացնող տեսչական մարմին» ձևակերպումը։ Ուստի օրենքում օգտագործվող հասկացությունների միատեսակությունն ապահովելու նպատակով առաջարկում ենք տեսչական մարմնի անվանումը համապատասխանեցնել նշված նախագծով նախատեսված ձևակերպմանը։
Այս համատեքստում, և հաշվի առնելով այն հանգամանքը, որ քննարկվող հոդվածում փոփոխությունները չեն սպառվում միայն տրանսպորտային միջոցներում ձայնագրող սարքի (թվային տախոգրաֆի քարտի) առկայության վերաբերյալ պահանջով, այլ նախատեսվում են նաև ավտոտրանսպորտային միջոցի անձնակազմի կողմից ավտոտրանսպորտային միջոցը վարելու և հանգստի ժամանակահատվածների վերաբերյալ պահանջները (որոնք խախտելու համար քննարկվող նախագծին կից ներկայացված «Վարչական իրավախախտումների վերաբերյալ օենսգրքում փոփոխություններ և լրացում կատարելու մասին» օրենքի նախագծում ևս նախատեսվում է վարչական պատասխանատվություն)՝ առաջարկում ենք «Ավտոմոբիլային տրանսպորտի մասին» Հայաստանի Հանրապետության օրենքում փոփոխություն և լրացումներ կատարելու մասին» օրենքի նախագծի 3-րդ հոդվածով օրենքի փոփոխվող 27-րդ հոդվածի 10-րդ մասը շարադրել հետևյալ խմբագրությամբ՝ «Տրանսպորտի բնագավառում վերահսկողություն իրականացնող տեսչական մարմնի կողմից սույն հոդվածի 7-9-րդ մասերով նախատեսված պահանջների նկատմամբ վերահսկողությունն իրականացվում է ընդհանուր օգտագործման ավտոմոբիլային ճանապարհներին և կազմակերպություններում:»։ 

«Վարչական իրավախախտումների վերաբերյալ օրենսգրքում փոփոխություններ և լրացում կատարելու մասին» օրենքի նախագծի վերաբերյալ

Հաշվի առնելով այն հանգամանքը, որ «Ավտոմոբիլային տրանսպորտի մասին» օրենքում փոփոխություն և լրացումներ կատարելու մասին» օրենքի նախագծում թվային տախոգրաֆ և թվային տախոգրաֆի քարտեր ունենալու պահանջ նախատեսվում է նաև Հայաստանի Հանրապետությունից միջպետական և Հայաստանի Հանրապետության տարածքում ընդհանուր օգտագործման ավտոմոբիլային տրանսպորտով ուղևորափոխադրումներ իրականացնող ավտոտրանսպորտային միջոցների համար, առաջարկում ենք վերջիններիս նկատմամբ ևս այդ պահաջները խախտելու համար նախատեսել վարչական պատասխանատվություն։ Ուստի առաջարկում ենք նախագծում նախատեսել դրույթ, որով 137.8-րդ հոդվածի 1-ին մասում «բեռնատար» բառից հետո կլրացվի «և ուղևորափոխադրումներ իրականացնող» բառերով։

«Ճանապարհային երթևեկության անվտանգության ապահովման մասին» օրենքում լրացում կատարելու մասին» օրենքի նախագծի վերաբերյալ

Վերը նշված հիմնավորմամբ՝ առաջարկում ենք նախագծի 1-ին հոդվածում «տրանսպորտի ոլորտում տեսչական լիազոր մարմնի» բառերը փոխարինել «տրանսպորտի բնագավառում վերահսկողություն իրականացնող տեսչական մարմնի» բառերով։


	Ընդունվել է
Ընդունվել է 
Ընդունվել է, 137.8-րդ հոդվածը խմբագրվել է

Ընդունվել է
	Տեսչական մարմնի անվանումը հստակեցվել է




